
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 6 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5I6Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat siyosati 

Prezidenti huzuridagi Davlat siyosati va boshqaruvi 

universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Axborot asrida tasvirga boʼlgan huquq inson shaxsiyati va iqtisodiy 

manfaatlarini himoya qiluvchi muhim vositaga aylandi. Bu huquq ikki asosiy qatlamga ega: 

shaxsiy nomulkiy huquq (qadr-qimmat, daxlsizlik) va mulkiy huquq (oshkoralik, 

tijoratlashtirish). Mazkur maqola Angliya va Nyu-York huquqiy tizimlarida tasvir huquqining 

qanday rivojlanganligini sud amaliyoti va qonunchilik asoslari orqali tahlil etiladi. 

Tasvir vositalari yildan-yilga ularni ijtimoiy hamda madaniy taʼsirini yuqori baholovchi 

koʼplab mashhur sharhlovchilar, izlanuvchilarning eʼtiborini jalb qilmoqda. Shu bilan birga 

tasvirga oid sudyalar hamda huquqshunoslar muhokama qilishi kerak boʻlgan savollar ham 

koʻpaydi. Tasvirga oid bir qator bir-biridan farqlanuvchi huquqlar mavjuddir. Ular qatorida 

suratkashning tushirgan tasviriga boʻlgan mualliflik huquqi hamda cheklangan tasvirni 

tarqatish bilan emas, balki tushirish bilan bogʻliq boʻlgan huquqlar. Biz bular haqida 

toʻxtalmaymiz. Qolaversa tasvirga nisbatan mulkiy huquq hamda sof shaxsiy nomulkiy huquq 

ham boʻlib, bularni ham avvalboshdan farqlab ketishni joiz deb bildik. Mulkiy huquq sifatida 

tasvir egasi roziligi bilan begonalashtiriladi hamda baholash xususiyatiga ega mulkiy qiymatga 

ega boʻladi. Shu sababli ham tasvirga baʼzi davlatlar qonunchiligida mulk maqomini beradi. 

Tasvir mulkiy huquq sifatida uning egasida iqtisodiy manfaatni aks ettiradi va u oʻz tasvirini 

moddiy manfaat evaziga ekspluatatsiya qilish nazoratiga oid yoʻllarni qidiradi. Bu maʼnoda 

tasvir mulk sifatida roziligisiz oʻzlashtirishdan himoya qilinadi (unwanted appropriation). 

Ikkinchi maʼnoda esa tasvir sof shaxsiy nomulkiy huquq sifatida tushunilib, shaxs qadr-qimmati 

(dignity) bilan bogʻliq huquqlardan biri sifatida tushuniladi. Bu maʼnoda tasvir uchinchi 

shaxsga begonalashtirilishi mumkin boʻlmaydi. Shaxs daxlsizligiga oid bu arxetipik manfaat, 

buzgʻunchilikning oldini olish va suratga olingan subyektning daxlsiz shaxsiyati, his-tuygʻulari 

va qadr-qimmatini himoya qilish bilan bogʻliqdir. 

 Muhokama 

1. Nyu-York qonunchiligi: konstitutsiyaviylik va tijoriylik orasidagi muvozanat 

Nyu-Yorkda tasvir huquqi XIX asr oxirida shakllangan. 1903-yilda qabul qilingan 

Qonunning 50- va 51-moddalari shaxsning portretini yoki rasmini savdo va reklama maqsadida 

roziliksiz ishlatishni taqiqlaydi. Robertson ishi [1], Haelan Labs v Topps Gum [2], Stefano vs 

News Group kabilar orqali ushbu huquqning mulkiy yoʻnalishi (right of publicity) aniq belgilab 

berilgan. Sudlar bu huquqni koʻproq tijorat ekspluatatsiyasiga qarshi qoʻllaydi. 

Nyu-York sudlari 50 va 51-moddalar ortidagi mantiq aslida roziliksiz shaxs tasvirini 

tijoratlash orqali yuzaga kelgan daxlsizlik bilan bogʻliq maʼnaviy zararni qoplash ekanligini, 

yaʼni ikkala normaning tub mohiyati shaxsiy nomulkiy huquqni himoya qilish ekanligini bir 

necha marotaba taʼkidlashgan. Ammo XX asrning ikkinchi yarmida Nyu-Yorkning bu boradagi 

qonunchiligi oʻz qiyofasida tijoriy manfaatlar bilan bir qatorda shaxsiy manfaatlarni ham 

hisobga olgan holda rivojlandi. Evolyutsiya saqichli savdo kartalarida beysbol oʻyinchilarining 

tasvirlaridan foydalanish bilan bogʻliq “Haelan Labs vs Topps Gum” sud ishidan boshlandi. 

Ushbu sudi ishida sudya Frenk birinchi boʼlib mulkiy xarakterda boʻlgan “oshkoralik huquq”ini 

(right of publicity) tan oldi va Nyu-York qonunida koʻrsatilgan shaxsiy daxlsizlik huquqidan 

tashqari, undan mustaqil holda, “har kim oʻz fotosuratining ommaga eʼlon qilinishi uchun tovon 

talab qilish huquqiga egadir” deb daʼvo qiladi. Bu yangi ishlab chiqilgan konsepsiya oshkoralik 

huquqi shaxsni bunday ekspluatatsiyadan himoya qilishdan koʻra, oʻz shaxsini tovarga 

aylantirish shartlarini nazorat qilish imkoniyatini berish bilan bogʻliq edi. Buning ortidan 

nufuzli ilmiy ishlar qilinishi bilan bir qatorda, AQSh Oliy sudi yangi “oshkoralikka boʻlgan 

subyektiv huquqni” tan oldi. 1970-yillarda Nyu-Yorkda sud amaliyoti rivojlandi va “Keri Grant” 

va “Xovard Hughes” kabi daʼvogarlar oʻz qiyofasida tijorat manfaatlarini (mulkiy huquqlarini) 

himoya qilish uchun 50 va 51-moddalardan muvaffaqiyatli foydalangan holda daʼvoni oʻz 

foydasiga qanoatlantira oldi. 1984-yilda koʻrilgan “Stefano vs News Group [3]” sud ishlari orqali 

esa tasvirga boʻlgan tijoriy huquq Qonunning 50-, 51-moddalari mazmunida toʻliq aks etishi 

haqida Nyu-York apellyatsiya sudining qaroriga ega boʻlindi. Sudning taʼkidlashicha daʼvogar 

endi ushbu moddalar bilan nafaqat shaxs hayot daxlsizligi huquqini, balki tasviridagi mulkiy 

huquq hisoblangan oshkoralik huquqining ham buzilishi uchun sudga murojaat qilish 

mumkinligini, sudlar esa moddalar mazmunini tijoriy huquqni himoya qilishga qaratilgan 

daʼvolarga nisbatan ham shaxsiy nomulkiy huquqlardagidek qoʻllashi kerakligi haqida aytib 

oʻtdi.  

2. Ingliz huquqi: inson qadr-qimmatiga asoslangan yondashuv 

Ingliz huquqida mustaqil shaxsiy daxlsizlik huquqi 1998-yilda qabul qilingan “Inson 

huquqlari toʻgʻrisida”gi qonun (HRA) orqali shakllangan. Ungacha mavjud boʻlgan daʼvolar 

“ishonchni suiisteʼmol qilish” yoki “passing off” orqali olib borilgan. Campbell v MGN, Kaye v 

Robertson, Korolina ishi bu sohada huquqning kengayishiga sabab boʻlgan. Shaxs daxlsizligi 

jamiyatdagi har bir insonning ruhiy holati va qadr-qimmatini himoya qilishga qaratilgan. 

Nyu-York qonunchiligidan farqli oʼlaroq, shaxs daxlsizligiga oid, jumladan tasvirga 

boʻlgan huquqni himoya qilishga oid ingliz doktrinasi shaxs tasvirini buzish uchun qatʼiy 

maqsadlarda ishlatishni talab qilmaydi. Ushbu qonunchilik tasvirdan faqatgina tijorat va 

reklama maqsadida iznsiz foydalanishgina javobgarlik keltirib chiqarishi bilan shaxs huquqini 

chegaralab qoʻymaydi. Ularda ham reklama va tijorat maqsadida tasvirga boʻlgan huquqni 

buzish uchun javobgarlik choralari alohida mavjud va u bizning fikrimizcha Amerika 

qonunchiligidan koʻra kuchliroq himoya vositasi sifatida koʻriladi. (masalan, false endorsement, 

unofficial merchandize, passing off kabi deliktlar). Ingliz konsepsiyasining mazmuni shundaki, 

tasvir huquqi faqatgina mulkiy maqsadlar uchun suiste’mol qilinmaydi, balki shaxsiy nomulkiy 

maqsadlarda ham buziladi. Amaliyotda ham asosan nizolar, mulkiy emas, balki sof qadr-

qimmat bilan bogʻliq boʻlgan shaxsiy nomulkiy ishlardir. Misol uchun, sobiq er yoki xotinidan 

oʻch olish uchun uning intim, nomaqbul suratlarini ommaga oshkora qilish (revenge porn), pul 

evaziga shaxs haqida maʼlumotlarni oshkor qilmaslik (blackmail), ishqiy munosabatlarni 

yaqinlarga yoki ommaga oshkor qilish, intim tasvirlar ham kirib ketadi (“kiss and tell”) kabi 

huquqbuzarliklar mulkiy huquqbuzarlikka qaraganda koʻproq uchraydi. 

3. Yangilik istisnosi va soʻz erkinligi 

Nyu-York qonunchiligi shaxs tasviridan foydalanishda “yangilik” istisnosini qoʻllaydi. 

Agar tasvir ommaviy manfaatlar uchun foydalanilsa, bu holat qonunbuzarlik hisoblanmaydi. 

Arrington, Finger, Lahiri kabi ishlar bu masalada sud yondashuvining kengligini koʻrsatadi. 

Biroq ingliz huquqida “jamoat manfaatlari” konsepsiyasi ancha torroq va ijtimoiy, siyosiy 

masalalargagina tegishlidir. 

Ushbu mustasno holatning qoʻllanishiga oid qoʻllanma Lahiri v. Daily Mirror gazetasi 

oʻrtasidagi sud ishida ishlab chiqilgan. Keysning asosiy mazmuni javobgar, gazeta muharriri 

“Arqonning hech qanday taʼsirsiz koʻtarilishini koʻrdim” degan maqoladan ilhomlanib, 

hindistonliklarning sehr-joduli harakatlari haqida maqola yozishi bilan bogʻliqdir. Ushbu 

maqola hindu-mistikasi haqida boʻlib, daʼvogarning tasviri ham maqolada aks ettirilgan edi. 

Daʼvogar mashhur hindu musiqachisi qoʻshiq instrumentlarini raqqosa ayol oldida 

chalayotganligini javobgar tasvirlagan edi va oʻz maqolasiga uchinchi surat sifatida joylagan edi. 

Sudning qarori esa, bu holat qonunning 50-, 51-moddalari buzilishi emasligini, undagi huquqqa 

istisno ekanligini taʼkidladi. Sud ishining asosiy jihati “yangilik” maqsadi faqatgina qatʼiy 

yangilik mazmunidagi axborotni emas, shuningdek sayohat hikoyalari, tarixiy shaxslar va 

voqealar haqidagi ertaklar, oʻtmishdagi yangiliklarni takrorlash hamda ijtimoiy sharoitlarni 

oʻrganishni oʻz ichiga oladigan maqolalardagi tasvirlar ham shaxs daxlsizligiga oid huquqning 

buzilishini istisno eta olishini taʼkidlashi boʻldi. Prezidentlikka daʼvogarlik qilgan satirik 

komediyachi tomonidan “Prezident uchun” shiori ostida uning plakatlarini ishlab chiqargan 

kompaniyaga qarshi 51-modda asosida qoʻzgʻatilgan “Paulsen” ishida yana ham qoʻshimcha 

koʻrsatmalar berildi. Nyu-York Oliy sudi sud jarayonida zararni qoplash mumkinligini taʼkidlab, 

50- va 51-moddalar gazetalar, jurnallar, kitoblar, komikslar, radio va televideniye kabi 

ommaviy axborot vositalari orqali jamoatchilik manfaatlariga mos keladigan yangiliklar yoki 

maʼlumotlarning tarqalishini cheklash uchun moʻljallanmaganligini aytib oʻtdi. 

Konstitutsiyaning birinchi oʻzgartirilishiga muvofiq, yangiliklar ahamiyati va jamoatchilik 

manfaatlarini ifodalovchi nutq “eng liberal va keng qamrovli shartlarda” aniqlanishi kerak, bu 

“har qanday faktik, taʼlim va tarixiy maʼlumotlar, hattoki koʻngilochar va oʻyin-kulgining 

qiziqarli bosqichlarini qamrab oladigan” umuminsoniy faoliyat haqida boʻlishi mumkinligini 

taʼkidladi. 

Nyu-York sudlari jismoniy shaxslarning fotosuratlaridan foydalanishda qoʻllaniladigan 

yangiliklarga oid istisnolarga baʼzi cheklovlar ham qoʻygan. Yangilik mazmunidagi istisno 

xayoliy oʻylab topilgan (fantastik janrdagi) maqolalarni tasvirlash uchun foydalanilgan 

fotosuratlarni qamrab olmaydi. Bunday maqolalardagi ruxsatsiz foydalanilgan tasvirlar 

javobgarlikka sabab boʻladi. Bahsli fotosurat nashr etilgan voqeaga mutlaqo aloqador 

boʻlmagan hollarda ham mustasnolik qoʻllanilmaydi. Fotosurat bilan axborot oʻrtasida albatta, 

sababiy bogʻlanish talab etiladi. Bu cheklov “Tompson v Close-Up” sud amaliyotida toʻgʻri 

taʼkidlangan, u yerda sudlanuvchi “doping savdosi” toʻgʻrisidagi maqolani dorilar bilan aloqasi 

boʻlmagan ayolning surati bilan chop etgan. Nyu-York Oliy sudi Lahiriyga tayanib, fotosurat 

yangiliklar reportajiga aloqador emas va shuning uchun undan faqat savdo maqsadlarida 

foydalanilgan, deb hisobladi. Shunga qaramay, boshqa quyidagi ikkita sud holatidan koʻrinib 

turibdiki, fotosurat va maqola oʻrtasidagi har qanday bogʻliqlik faqat zaif boʻlishi kerak. 

Arrington va Nyu-York Tayms [4] gazetasida daʼvogar sudlanuvchining “qora oʻrta sinf” 

haqidagi maqolani tasvirlash uchun jurnalining old muqovasida oʻz fotosuratidan ruxsatsiz 

foydalangani bilan bahslashdi. Arringtonning taʼkidlashicha, maqolada “qora oʻrta sinf” ning 

materialistik va maqomga ega boʻlgan tasviri maqola bilan hech qanday aloqasi yoʻq. Ammo 

Nyu-York Apellyatsiya sudi uning fotosurati maqola bilan haqiqiy aloqasi yoʻqligi haqidagi 

dalilni rad etib, daʼvogar shunchaki uning mazmuni bilan rozi boʻlmagan deb topdi (maqolada 

qora tanlilar haqida axborot boʻlgani uchun). Xuddi shunday, Finger v Omni sudida 

daʼvogarlarning kofein yordamida urugʻlantirish va “in vitro” urugʻlantirish haqidagi jurnal 

maqolasini koʻrsatish uchun oʻzlarining oilaviy fotosuratlaridan roziliksiz foydalanish boʻyicha 

50- va 51-moddalari muvaffaqiyatsizlikka uchradi. Daʼvogarlar ularning fotosurati va maqola 

oʻrtasida hech qanday bogʻliqlik yoʻqligini taʼkidladilar, chunki ularning olti farzandi tabiiy 

ravishda tugʻilgan edi. Ammo Nyu-York Apellyatsiya sudi sudlanuvchining maqolasi va uning 

tugʻilish mavzusi oʻrtasida “haqiqiy bogʻliqlik” borligi haqida hal qiluv qarorini chiqardi [5]. 

Nyu-York qonuni singari Ingliz huquqi ham “jamoat manfaati” doktrinasini ishlab 

chiqqan. Biroq, jamoat manfaatlari doktrinasiga oid tegishli tushunchalar oʻrtasidagi ikkita 

muhim farqni taʼkidlash kerak. Birinchidan, ingliz “jamoat manfaati” AQSH qonunchiligida 

belgilanganiga qaraganda ancha torroqdir, chunki u siyosiy va ijtimoiy ahamiyatga ega 

masalalarni oʻz ichiga olishi bilan chegaralanadi. Ingliz sudlari jamoat manfaatlarining uchta 

toifasini ishlab chiqdilar: (1) nashr omma manfaatlari uchun ahamiyatli boʻlgan masalalar 

yuzasidan boʻlsa, masalan, siyosat yoki demokratiyaga oid masalalar; (2) nashr yolgʻon yoki 

ikkiyuzlamachilikni oshkor qilish haqidagi axborotni ifodalasa; yoki (3) jinoiy va boshqa 

turdagi huquqbuzarliklarni fosh qiladigan mazmunda boʻlganda “jamoat manfaatlari” sifatida 

tasvirga boʻlgan huquq himoya qilinishiga mustasno holat hisoblanadi. Koʻrishimiz mumkinki, 

ingliz jamoat manfaatlari AQSHdagi kabi badiiy, sanʼatshunoslik kabi keng maqsadlardagi 

“yangilik ahamiyati” konsepsiyasidan nisbatan torroq. Ingliz huquqida ham badiiy sanʼatdagi 

shaxs tasviri mustasno holat sifatida omma manfaati toifasiga kiritilishi mumkin, biroq oraliq 

balansni hisobga olish talabi bilan. Bundan ham muhimi, sud tomonidan “mashhurlarning 

gʻiybati”, “mish-mishlar” va hokazo sifatida rad etilgan jamoat arboblarining shaxsiy hayotiga 

oid iboralar konsepsiyaga kirmaydi, shunchaki “jamoatchilik uchun qiziqarli” deb hisoblanadi 

va shu sababli huquqlarni muvozanatlash bosqichida past vaznga ega boʻladi. Rejimlarning 

ikkinchi muhim farqi shundaki, ingliz huquqida jamoatchilik manfaati umumiy istisno 

yaratishdan koʻra muhim omil boʻlib xizmat qiladi — bu sudlanuvchining 10-moddadagi oʻz 

ifodasini erkin bildirish daʼvosining ogʻirligini 8-moddaning shaxsiy hayot daxlsizligi daʼvosiga 

nisbatan muvozanatlashganda belgilaydi. 

Nyu-York qonunchiligining shaxs daxlsizligiga oid qoidalari kuchsizligining yana bir 

sababi sudlar tomonidan jabrlanuvchining daʼvo talabi tabiatiga uncha ham eʼtibor 

qaratmasliklaridir. Shaxsiy daxlsizlik masalalarini cheklash, birinchi navbatda, qonun 

loyihasini ishlab chiqish bilan bogʻliq boʻlib, u huquqiy masalani oddiygina daʼvogarning 

“tasviri” taqiqlangan maqsadda ishlatilganmi, deb belgilaydi. Shuning uchun maxfiylik 

oʻlchovini yanada qatʼiy tekshirish shart emas. Bundan tashqari ingliz huquqi bilan orada yana 

bir qator farqlar mavjud, ularni quyida koʻrib oʻtamiz. 

4. Jamoat joyidagi suratlar: cheklov mavjudmi? 

AQShda jamoat joylarida olingan suratlar odatda himoya qilinmaydi. Murray, DiCorcia 

va Onassis ishlari bunga misol. Ingliz sudlari esa, masalan, Campbell va Korolina ishlarida 

jamoat joyidagi tasvirlar ham shaxsiy hayot daxlsizligi huquqini buzishi mumkinligini tan olgan. 

AQSh qonunchiligi umumiy qoidaga koʻra shaxsning tasvirga boʻlgan huquqini jamoat 

joylarida himoya qilmaydi. Koʻchada, bayramlarda yoki shunga oʻxshash omma yigʻilgan joyda 

tushirilgan tasvirlarga tasvirga boʻlgan huquqni himoya qilishga imkon berilmaydi. 

Sudyalarning fikricha, shaxs omma orasiga chiqqandan soʻng, u oʻz ixtiyori bilan oʻz koʻrinishini 

namoyon qiladi va jamoat bilan uygʻunlik kasb etadi. Shu sababli ham, sud amaliyotida tasvirga 

boʻlgan huquqni himoya qilishda jamoat joylari boʻlganligi uchun muvaffaqiyatsizlikka 

uchragan bir qator sud ishlari mavjud. Masalan, Nyu-York jurnali hamda daʼvogar Murray 

oʻrtasida sodir boʻlgan sud ishida daʼvo rad etilgan. Javobgar daʼvogarning suratini Patrik kuni 

diniy bayrami oʻtkazilayotgan vaqtda, irlandcha kiyimida suratga olgan. Sudyalarning 

taʼkidlashicha bu yerda tasvirga boʻlgan huquqning buzilishi mavjud emas. Chunki, daʼvogar 

“oʻziga jalb qiladigan noodatiy kiyim”ni kiyib olgan va ixtiyoriy jamoaviy diniy bayramda 

jamoaning bir qismi boʻlib ishtirok etyapti. Garchi u alohida tasvirga olingan boʻlsa ham, 

bayramni vizual koʻrsatish uchun tushirilgan va hech qanday tasvirga oid huquqlarni 

buzmagan. 

Yana bir qiziqarli, garchi muvaffaqiyatsiz boʻlsa ham, sud ishlaridan biri Nussenzweig vs 

DiCorcia ishida Tayms maydonida sayr qilib suratga olingan da’vogar tomonidan olib borilgan, 

keyinchalik tasvir galereyada namoyish etilgan. Pravoslav Hasidik yahudiy sifatida Erno 

Nussenzveyg oʻzining rasmidan bu tarzda foydalanishga chuqur diniy eʼtiroz bildirgan, chunki 

u oʻyilgan tasvirlarni taqiqlovchi diniy amrni buzgan. Qolaversa daʼvogarning fikricha tasvir 

albom holiga keltirilib 20,000-30.000 AQSH dolloriga sotilgani uchun, bu shaxsning roziligisiz 

uning koʻrinishi tijorat maqsadida suratga olish hisoblanadi va Qonunning 50-, 51-moddalarini 

buzadi. Javobgar esa, bu badiiy sanʼat ekanligi, va konstitutsiyada bunga yoʻl qoʻyilganligi, 

qolaversa tasvir albom sifatida sotilganidan 1 yil oʻtib daʼvo qilayotganligi, bunda daʼvo qilish 

muddati ham oʻtib ketganligi bilan eʼtiroz bildirdi. Sud daʼvogarning talabini rad etdi. Bu 

haqiqatdan ham asosiy maqsad sifatida tijorat emas, balki badiiy sanʼat uchun tushirilganligi, 

qolaversa daʼvo muddati ham oʻtib ketganligi bilan hal qiluv qarorini asosladi. 

Ingliz qonunchiligi bu borada yaxshiroq himoyaga ega boʻlgan huquq tizimlaridan 

biridir. Jamoat joyida ham oʻz tasviriga boʻlgan huquqlarini muvaffaqiyatli himoya qila olgan 

koʻplab daʼvogarlar mavjud. Bunday kuchli himoyaga sabab esa Yevropa Ittifoqining Inson 

huquqlari boʻyicha Konvensiyasining 8-moddasi va Inson huquqlari boʻyicha Yevropa Sudining 

chiqargan sud qarorlaridir. Cambell va MGN sud ishida ham daʼvogarning ruxsatisiz uning 

suratlari giyohvand moddalarga bogʻlanib qolishdan reabilitatsiya qilish markazidan 

chiqayotgan tasvirlari “Daily Mirror” jurnalida bosib chiqildi. Birinchi instansiya sudi MGN 

mas’uliyati cheklangan jamiyatni jarimaga tortdi. Appelyatsiya instansiyasi esa, bu soʻz erkinligi 

ekanligini taʼkidlab, birinchi instansiya sudining qarorini bekor qildi. Biroq, Lordlar Palatasi 

(House of Lord) qaytib, Cambell foydasiga hal qiluv qarori chiqarib, jamoat joyida ham shaxsiy 

daxlsizlik holatlari boʻlishligini aytib oʻtdi [6]. Bunday mashhur sud ishlaridan yana biri bu 

Monako qirolichasi Korolina ishidir. Unda ham garchi suratlar jamoat joyida olingan boʻlsa ham, 

daʼvogar oxir-oqibat oʻz foydasiga hal qiluv qarori chiqarishga erishadi. 

Koʻrib turganimizdek, Ingliz qonunchiligi Yevropa Ittifoqidagi amaliyot taʼsirida jamoat 

joylarida ham agar shaxs holati u uchun shaxsiy daxlsizlik hisoblansa va tasvir orqali ommaga 

yetkazilgan maʼlumotlarda maxfiylikning belgilari mavjud boʻlsa, daʼvogarning tasvirga boʻlgan 

huquqi himoya qilinadi. Shu oʻrinda aytish kerakki, bunday turdagi ishlarni koʻrish juda ham 

murakkab boʻlib, bunda bir necha bosqichli testlar amalga oshiriladi. Qonunchilikda ham qatʼiy 

mezonlar va oʻlchovlar hali toʻliqligicha ishlab chiqilmagan. 

5. Jamoat arboblari va tasvir huquqining chegarasi 

AQShda jamoat arboblari uchun shaxsiy daxlsizlik cheklangan, ular faqat tijorat 

ekspluatatsiyasiga qarshi daʼvo qilish huquqiga ega. Ingliz huquqida esa balans testlari orqali 

hatto mashhur shaxslarning ham daxlsizlik huquqi eʼtirof etilishi mumkin. 

Qoʻshma Shtatlarda yuqorida taʼkidlaganimiz shaxs tasviri huquqining himoyasi yangilik 

fonidan chegaralanadi. Yangilik holatining bir qismi sifatida esa jamoat arboblari tasvirining 

himoyasi hisoblanadi. Ular oddiy odamlardan koʻra cheklangan himoya huquqiga egalar. 

Sababi, bunday shaxslarning hayoti va yurish turishi haqidagi axborot, shu jumladan ularning 

suratlari omma manfaati yoʻlida bilinishi kerak boʻlgan hamda yangiliklarda eʼlon qilinadigan 

mavzulardan biri sifatida qaraladi. Shu sababdan ham bunday shaxslar oʻz tasvirlarining 

himoyasini 50-, hamda 51-moddalar bilan faqat mulkiy huquq jihatidan himoyalanishini 

kutishi, shaxsiy nomulkiy tomondan esa kutmasa ham boʻlishi haqida bir qancha sudyalarning 

fikrlari ham mavjud. Jamoat arbobi sifatida – mashhur, koʻpchilik taniydigan shaxslar – rasmiy 

arboblar, siyosatshunoslar, aktyorlar, qoʻshiqchilar, sportchilar va boshqa koʻpchilik taniydigan 

kasb egalari koʻriladi. AQSHda birinchi bor jamoat arboblari atamasi sport sohasini tanqid 

qiluvchi jurnallardan birining bokschi suratini uning roziligisiz tushirishi bilan bogʻliq Oma vs. 

Hillman Periodicals sud ishida ishlatilgan. Unda tasvirlangan shaxs jamoat arbobi boʻlganligi 

uchun, daʼvogarning talablari rad etilgan. Bunday pretsedentlardan yana biri amerikalik aktrisa 

Shirley Booth bilan bogʻliq sud ishidir. Taʼtillar bilan bogʻliq maqolalarni eʼlon qiluvchi Holiday 

nashriyoti xodimi Yamaykaning “Round Hill” nomli sayoxatgoʻshasida daʼvogarning tasvirini 

uning ruxsatisiz tushiradi va Amerika jurnallaridan biri boʻlgan Taʼtil (Holiday) jurnalida eʼlon 

qiladi. Oradan vaqt oʻtib, xuddi shu tasvir mavjud boʻlgan maqolalarni reklama uchun 

foydalaniladigan Nyu-Yorkliklar (New Yorker) hamda “Reklama Vaqti” (Advertisement Age) 

jurnallarida ham eʼlon qiladi. Daʼvogar esa Fuqarolik huquqlari qonunining 50- hamda 51-

moddalari asosida javobgarni sudga beradi. Sudlashishning oxirgi natijasi javobgar foydasiga 

hal boʻladi. Asos sifatida, garchi reklama maqsadidagi jurnalda tasvirlar eʼlon qilingan boʻlsa 

ham, jamoat arbobining suratlari yangilik sifatida omma manfaati uchun eʼlon qilinyapti. Haq 

evaziga xizmat koʻrsatiladigan turizm maskanlari haqida yangiliklarni esa, reklama 

maqsadidagi jurnallardan boshqa jurnallarda chiqarish kamdan-kam uchrashini taʼkidlashadi. 

Shu bilan birga sudyalardan biri jamoat arbobi sifatida Booth tasvirga boʻlgan huquqi 

himoyasida mulkiy jihatdan yondasha olishini, shaxsiy nomulkiy huquq sifatida esa himoya 

qilishi juda chegaralanganini ham taʼkidlagan. 

Xulosa. Xulosa qiladigan boʻlsak, tasvirga boʻlgan huquq borasida Nyu-York 

qonunchiligi tijorat manfaatlariga, ingliz huquqi esa inson shaʼniga asoslanadi. Har ikkala 

tizimda ham tasvir huquqi ancha murakkab va kontekstga bogʻliq. Shunday ekan, ushbu 

huquqning rivoji shaxs daxlsizligi va iqtisodiy manfaatlar oʻrtasidagi muvozanatni qanday 

taʼminlashga bogʻliq boʻlib qoladi. 

